
كۆمەڵایەتی

كۆچی دوایی هاوڕێی تەمەن
)نوری( كە خاوەن سێ كچ و دوو كوڕ 
بوو، وەختێك توانیبووی بگاتە ئاستێكی 
باش������ی دارایی ، تەمەنی گەیش������تبووە 
نزیكەی چل س������اڵ ، هەر دوو كوڕەكەی 
چووبوون������ە  مامەكانیان������ەوە،  بەه������ۆی 
ئەوروپ������ا، بەڵام لە س������ێ كچەكەی كە 
ناویان )ش������ارا، تارا، ئارا( بوون، )ئارا( 
یان ك������ە كچە گەورەكەی بوو، ش������ووی 
كردبوو، لە م������اڵ و حاڵی خۆیدا دەژیا، 
بەڵام )ش������ارا و تارا( هێش������تا هەر لای 
باوكیان بوون ژیانێكی خۆش و پڕ تەبایی 
دەژیان، خێزانێكی بەختەوەر و ئارام بوون، 
لە رووی داراییش������ەوە)نوری( توانیبووی 
س������ەرمایەكی باش لە خانوو و زەوی بۆ 
خۆی پێكبهێنێ، تاكە گرفتێكیان ئەگەر 
هەبوو بێت نەخۆشی دایكان بوو، دایكیان 
دەمێك بوو دەردەداری نەخۆش������ییەك بوو 
ك������ە پزیش������كەكان نەیاندەزانی چییەتی؟ 
ئەو ژنە پزیش������ك نەما س������ەردانی نەكات 

بەڵام رۆژ ب������ە رۆژیش لە كورتی دەدا و 
باری تەندروستی بەرەو خراپتر دەڕۆیشت، 
)نوری( لە بایەخپێ������دان درێغی نەدەكرد، 
هەروا كچەكانیش بەردەوام خزمەتیان دەكرد 
و نازیان دەكێش������ا، ئەگەر چی،)نوری( 
بۆ م������اوەی س������اڵێكیش تام������ی ژیانی 
س������ەرجێكردنی  بەمانای  هاوس������ەرێتی، 
نەكردبوو، بەڵام قەت رۆژێك لە رۆژانیش 
پرتە پرتە و بۆڵە بۆڵی نەكرد، چونكە ئەو 
دەیزانی ئەو ژنە كاتی خۆی چەند پشتی 
گرتووە، چەند ه������اوكاری كردووە و چی 
هەبوو لە زێڕ و خش������ڵ هەمووی داوەتە 
دەستی هەر بۆ ئەوەی بتوانێ لەسەر پێی 
خۆی بووەستێ و بتوانێ كاروكاسبییەك 
بكات خێ������ری بۆ خ������ۆی و خێزانەكەی 
هەبێت، ئەو س������ەروەت و س������امانەی ئەو  
ئەوڕۆكە پێكیهێناوە ئەگەر بە پاڵپش������تی 
راس������تەوخۆی ئەو ژن������ە نەبوایە هەرگیز 
نەیدەتوان������ی بگاتە ئ������ەو رۆژە) نوری( 
هەمیشە ئەمانەی لەبەرچاوبوو، بۆیە هیچ 

بێزارییەكی دەر نەدەبڕی ژنەكەی ئەمەی 
دەزانی، بۆی������ە هەموو جارێ پێیدەگوت: 
)نوری( تۆ هێش������تا گەنجی و لەس������ەر 
تاقەت و شەنگی خۆتی، منیش ئەوە بە 
خۆت دەزانی خودا نەخۆشییەكی كردووتە 
قسمەت، نەكەس س������ەری لێ دەردەكات، 
نە چاكیش دەبمەوە وەكو هەر ژنێكی تر، 
ئەركی هاوسەرێتی خۆم جێبەجێ  بتوانم 
بك������ەم، كە ئەو قس������انەی دەكرد)نوری( 
تۆزێ������ك رادەما و دەچووە لای ژنەكەی و 
پێ������ی دەگوت: ئافرەت  خۆزگە تۆ چاك 
دەبوویتەوە، ئەوی تر ش������تی ئەو تۆ نین، 

تەنانەت هەر جێی باسكردنیش نین.
بەڵام)نوری( هەرگی������ز چاوەڕێی ئەو 
رۆژەی نەدەكرد، وەك ئەو بەیانییە روویدا، 
كاتێك دەورووبەری كاتژمێر حەوتی بەیانی 
بوو، لەگ������ەڵ قیژەو هاواری)ش������ارا(ی 
كچی هەموو بە ئاگاهاتن، جۆری هاور 
و ناڵەی)ش������ارا( هی ئەوەب������وو بزانن كە 
كارەساتەكە ئیتر روویدا، ئەو بەیانییە ژنێك 

دوای چەندین ساڵ ژیانی هاوسەرێتی و 
بە دەردی نەخۆشییەكی كوشندەوە گیانی 

بەخاك سپارد.
پێكهێنانی ژیانێكی نوێ

دوای ئەوەی)نوری( هەردوو كوڕەكەی 
لە مردنی دایكیان ئاگاداركردەوە ئەوانیش 
هەر بۆ رۆژی دوایی بە فڕۆكە گەڕانەوە 
بۆ ئەوەی بە بەخاك س������پاردنی دایكیان 
ئامادەب������ن، باوكیان ب������ە مردنی دایكیان 
تەواو ش������پرزە و نیگەران و خەمبار بوو، 
كابرا كۆس������تی كەوتبوو، لەسەر و رووی، 
لە هەڵس������ووكەوت و زەوق و سەلیقەی بە 
تەواوەتی رەنگیدابۆوە، كوڕەكان هەستیان 
كرد كە باوكیان تەواو پەرێشان و ماڵوێران 
بووە، بیرۆك������ەی هێنانی ژنێك بۆی، كە 
هەم كاریگەری مردنی دایكیان لەس������ەر 
كەمبكاتەوە، هەمیش تۆزێك خەریك بێت و 
ئەو كەسەش بتوانێ خزمەتی بكات، لای 
كوڕەكان گەڵاڵە بوو، پاشان لەگەڵ هەر 
سێ خوشكیش قسەیان كرد و بیرۆكەكەیان 

زۆر پێ باش بوو، ئەوان دوای چوار پێنچ 
رۆژ گەڕان������ەوە ئەوروپا و پاش ماوەیەك 
)تارا و شلێر( باسەكەیان لەگەڵ باوكیان 
كردەوە بەڵام )نوری( ئەوەندە مەسەلەكەی 
بەهەند وەرنەگ������رت، بەهەرحاڵ مانگێك 
دووانی بەس������ەرداچوو، دیسان وردە وردە 
باسەكە هاتەوەگۆڕێ، ئەوجا)نوری( یش 
بیرۆكەكەی پێ باش بوو، ئیتر دەس������تیان 
كرد بە گەڕان و پرسیاركردن لە ژنێك كە 

لە باوكیان بووەشێتەوە.
دیتن������ەەوەی ژنێك ب������ەو پێوەرانەی كە 
ئەوان دەیانووسیت مانگێك زیاتر خایاند، 
ئاخیرییەكەی قەیرە كچێكیان بۆ دۆزییەوە 
كە بە دڵی باوكیان بێت و وەك دەڵێن لێی 
بووەشێتەوە كچە تەمەنی گەیشتبووە )38( 
ساڵ، لە خێزانێكی ئاسایی بوو، كچێكی 
چاوك������راوە و زۆر زان بوو، ئ������ەوە نەبووە 
هەروا بە س������انایی تەماشای ژیان بكات 
بەڵكو كچێكی تەماحكار و دنیادیتە بوو، 
بەهەر حاڵ لێرەوە با بزانین)تارا( هێنانی 

ئ������ەو كچە بۆ باوكیان و دواتر پەیدابوونی 
كێشەكان چۆن بوو؟

چۆن بۆ مانی دەگێڕێتەوە؟
)ت������ارا( دەڵێ: كە ئ������ەم زڕدایكەمان 
بۆ باوكمان خواس������ت ل������ەو بڕوایەدابووین  
كەسێك دەبێتە هاودەمی باوكمان و تۆزێك 
س������وكنایی و دڵنیایی پێ دەبەخش������ێت، 
خەم و خەفەتی لە دەستچوونی دایكمان 
كەم دەبێتەوە  لەس������ەری، بەڵام بەداخەوە 
وانەبوو، هەر لە هەفتەی یەكەمەوە ئاماژە 
و قسەكانی، چۆنییەتی هەڵسووكەوتی لە 
ناو ماڵ و هەڵس������ووكەوتی لەگەڵ ئێمە، 
بە جۆرێك بوو وەك ئەوەی ئێمە بێگانە و 
خۆی خاوەن ماڵ بێت، هەر لەس������ەرەتاوە 
راس������تەوخۆی لەگەڵ من  ململانێیەكی 
و )ش������ارا(ی خوشكم دەس������تپێكرد رۆژ 
بە رۆژیش ئاس������تی ململانێیەكەی زیاتر 
و تووندتر دەك������رد، باوكمان كە بە ژیانی 
قس������ەیەكی تووندو ناخۆش������ی بە ئێمەی 
كچەكان������ی نەگوتووە، زۆرجار كە لە كار 

چاوچنۆكی چۆن ژن و 
مێردێكی لە ناوبرد؟

كۆچی دوایی هاوڕێی تەمەن
)نوری( كە خاوەن سێ كچ و دوو كوڕ 
بوو، وەختێك توانیبووی بگاتە ئاستێكی 
باش������ی دارایی ، تەمەنی گەیش������تبووە 
نزیكەی چل س������اڵ ، هەر دوو كوڕەكەی 
چووبوون������ە  مامەكانیان������ەوە،  بەه������ۆی 
ئەوروپ������ا، بەڵام لە س������ێ كچەكەی كە 
ناویان )ش������ارا، تارا، ئارا( بوون، )ئارا( 
یان ك������ە كچە گەورەكەی بوو، ش������ووی 
كردبوو، لە م������اڵ و حاڵی خۆیدا دەژیا، 
بەڵام )ش������ارا و تارا( هێش������تا هەر لای 
باوكیان بوون ژیانێكی خۆش و پڕ تەبایی 
دەژیان، خێزانێكی بەختەوەر و ئارام بوون، 
لە رووی داراییش������ەوە)نوری( توانیبووی 
س������ەرمایەكی باش لە خانوو و زەوی بۆ 
خۆی پێكبهێنێ، تاكە گرفتێكیان ئەگەر 
هەبوو بێت نەخۆشی دایكان بوو، دایكیان 
دەمێك بوو دەردەداری نەخۆش������ییەك بوو 
ك������ە پزیش������كەكان نەیاندەزانی چییەتی؟ 
ئەو ژنە پزیش������ك نەما س������ەردانی نەكات 

بەڵام رۆژ ب������ە رۆژیش لە كورتی دەدا و 
باری تەندروستی بەرەو خراپتر دەڕۆیشت، 
)نوری( لە بایەخپێ������دان درێغی نەدەكرد، 
هەروا كچەكانیش بەردەوام خزمەتیان دەكرد 
و نازیان دەكێش������ا، ئەگەر چی،)نوری( 
بۆ م������اوەی س������اڵێكیش تام������ی ژیانی 
س������ەرجێكردنی  بەمانای  هاوس������ەرێتی، 
نەكردبوو، بەڵام قەت رۆژێك لە رۆژانیش 
پرتە پرتە و بۆڵە بۆڵی نەكرد، چونكە ئەو 
دەیزانی ئەو ژنە كاتی خۆی چەند پشتی 
گرتووە، چەند ه������اوكاری كردووە و چی 
هەبوو لە زێڕ و خش������ڵ هەمووی داوەتە 
دەستی هەر بۆ ئەوەی بتوانێ لەسەر پێی 
خۆی بووەستێ و بتوانێ كاروكاسبییەك 
بكات خێ������ری بۆ خ������ۆی و خێزانەكەی 
هەبێت، ئەو س������ەروەت و س������امانەی ئەو  
ئەوڕۆكە پێكیهێناوە ئەگەر بە پاڵپش������تی 
راس������تەوخۆی ئەو ژن������ە نەبوایە هەرگیز 
نەیدەتوان������ی بگاتە ئ������ەو رۆژە) نوری( 
هەمیشە ئەمانەی لەبەرچاوبوو، بۆیە هیچ 

بێزارییەكی دەر نەدەبڕی ژنەكەی ئەمەی 
دەزانی، بۆی������ە هەموو جارێ پێیدەگوت: 
)نوری( تۆ هێش������تا گەنجی و لەس������ەر 
تاقەت و شەنگی خۆتی، منیش ئەوە بە 
خۆت دەزانی خودا نەخۆشییەكی كردووتە 
قسمەت، نەكەس س������ەری لێ دەردەكات، 
نە چاكیش دەبمەوە وەكو هەر ژنێكی تر، 
ئەركی هاوسەرێتی خۆم جێبەجێ  بتوانم 
بك������ەم، كە ئەو قس������انەی دەكرد)نوری( 
تۆزێ������ك رادەما و دەچووە لای ژنەكەی و 
پێ������ی دەگوت: ئافرەت  خۆزگە تۆ چاك 
دەبوویتەوە، ئەوی تر ش������تی ئەو تۆ نین، 

تەنانەت هەر جێی باسكردنیش نین.
بەڵام)نوری( هەرگی������ز چاوەڕێی ئەو 
رۆژەی نەدەكرد، وەك ئەو بەیانییە روویدا، 
كاتێك دەورووبەری كاتژمێر حەوتی بەیانی 
بوو، لەگ������ەڵ قیژەو هاواری)ش������ارا(ی 
كچی هەموو بە ئاگاهاتن، جۆری هاور 
و ناڵەی)ش������ارا( هی ئەوەب������وو بزانن كە 
كارەساتەكە ئیتر روویدا، ئەو بەیانییە ژنێك 

دوای چەندین ساڵ ژیانی هاوسەرێتی و 
بە دەردی نەخۆشییەكی كوشندەوە گیانی 

بەخاك سپارد.
پێكهێنانی ژیانێكی نوێ

دوای ئەوەی)نوری( هەردوو كوڕەكەی 
لە مردنی دایكیان ئاگاداركردەوە ئەوانیش 
هەر بۆ رۆژی دوایی بە فڕۆكە گەڕانەوە 
بۆ ئەوەی بە بەخاك س������پاردنی دایكیان 
ئامادەب������ن، باوكیان ب������ە مردنی دایكیان 
تەواو ش������پرزە و نیگەران و خەمبار بوو، 
كابرا كۆس������تی كەوتبوو، لەسەر و رووی، 
لە هەڵس������ووكەوت و زەوق و سەلیقەی بە 
تەواوەتی رەنگیدابۆوە، كوڕەكان هەستیان 
كرد كە باوكیان تەواو پەرێشان و ماڵوێران 
بووە، بیرۆك������ەی هێنانی ژنێك بۆی، كە 
هەم كاریگەری مردنی دایكیان لەس������ەر 
كەمبكاتەوە، هەمیش تۆزێك خەریك بێت و 
ئەو كەسەش بتوانێ خزمەتی بكات، لای 
كوڕەكان گەڵاڵە بوو، پاشان لەگەڵ هەر 
سێ خوشكیش قسەیان كرد و بیرۆكەكەیان 

زۆر پێ باش بوو، ئەوان دوای چوار پێنچ 
رۆژ گەڕان������ەوە ئەوروپا و پاش ماوەیەك 
)تارا و شلێر( باسەكەیان لەگەڵ باوكیان 
كردەوە بەڵام )نوری( ئەوەندە مەسەلەكەی 
بەهەند وەرنەگ������رت، بەهەرحاڵ مانگێك 
دووانی بەس������ەرداچوو، دیسان وردە وردە 
باسەكە هاتەوەگۆڕێ، ئەوجا)نوری( یش 
بیرۆكەكەی پێ باش بوو، ئیتر دەس������تیان 
كرد بە گەڕان و پرسیاركردن لە ژنێك كە 

لە باوكیان بووەشێتەوە.
دیتن������ەەوەی ژنێك ب������ەو پێوەرانەی كە 
ئەوان دەیانووسیت مانگێك زیاتر خایاند، 
ئاخیرییەكەی قەیرە كچێكیان بۆ دۆزییەوە 
كە بە دڵی باوكیان بێت و وەك دەڵێن لێی 
بووەشێتەوە كچە تەمەنی گەیشتبووە )38( 
ساڵ، لە خێزانێكی ئاسایی بوو، كچێكی 
چاوك������راوە و زۆر زان بوو، ئ������ەوە نەبووە 
هەروا بە س������انایی تەماشای ژیان بكات 
بەڵكو كچێكی تەماحكار و دنیادیتە بوو، 
بەهەر حاڵ لێرەوە با بزانین)تارا( هێنانی 

ئ������ەو كچە بۆ باوكیان و دواتر پەیدابوونی 
كێشەكان چۆن بوو؟

چۆن بۆ مانی دەگێڕێتەوە؟
)ت������ارا( دەڵێ: كە ئ������ەم زڕدایكەمان 
بۆ باوكمان خواس������ت ل������ەو بڕوایەدابووین  
كەسێك دەبێتە هاودەمی باوكمان و تۆزێك 
س������وكنایی و دڵنیایی پێ دەبەخش������ێت، 
خەم و خەفەتی لە دەستچوونی دایكمان 
كەم دەبێتەوە  لەس������ەری، بەڵام بەداخەوە 
وانەبوو، هەر لە هەفتەی یەكەمەوە ئاماژە 
و قسەكانی، چۆنییەتی هەڵسووكەوتی لە 
ناو ماڵ و هەڵس������ووكەوتی لەگەڵ ئێمە، 
بە جۆرێك بوو وەك ئەوەی ئێمە بێگانە و 
خۆی خاوەن ماڵ بێت، هەر لەس������ەرەتاوە 
راس������تەوخۆی لەگەڵ من  ململانێیەكی 
و )ش������ارا(ی خوشكم دەس������تپێكرد رۆژ 
بە رۆژیش ئاس������تی ململانێیەكەی زیاتر 
و تووندتر دەك������رد، باوكمان كە بە ژیانی 
قس������ەیەكی تووندو ناخۆش������ی بە ئێمەی 
كچەكان������ی نەگوتووە، زۆرجار كە لە كار 



46

ژمارە )738( 
2009/6/22

كۆمەڵایەتی

دەهاتەوە، دوای نیو كاتژمێر وەك فیشەكە 
ش������ێتەی لێدەهات لێمان، زۆر بە ئاشكرا 
هەستمان دەكرد كەوتۆتە ژێر كاریگەری 
ئەو ژنە، راس������تییەكەی ژنەش دەیتوانی 
گۆڕانكاری و كاریگەری لەسەر كەسی 
بەرامبەر دروستبكات، ئامانجەكەشی لەو 
كێشە دروس������تكردنانە دیار و بەرچاوبوو، 
تا خ������ۆی بەتاك و ئەو تەنی������ا لە ماڵی 
باوكم������ان بمێنێت������ەوە و ئێم������ەش بەهەر 
رێگەیەك بێت دەرپەڕێنێ، كە دیتی بۆی 
لەمەدا  بەتایبەتی  ناكرێ دەرمانپەڕێنێ، 
نەیتوانیب������وو باوكم بخاتە ژێر كاریگەری 
خۆی������ەوە ، هەوڵمدا ئیش������ەكە لە كورتی 
ببڕێنێتەوە، ئەویش بە بەناوكردنی هەرچی 
ش������تی گرانبەهایە لە زەوی و خانوو، یا 
دوكان یا شتی تر ،  باوكم سەرەتا نەچووە 
ژێر باری ئ������ەو تەماحانەیەوە، بەڵام ئیتر 
نازانم چی بوو، لە ئێمەی س������وڕاندەوە و 
تووشمان  بە تووش������ی باوكمان، ئەوە بوو 
هەموو بەیانییەك كە باوكم دەچوو دەرەوە 

لێمانی هاندەدا و بە گژمانی دا دەكرد.
ئێوارەش كە دەهاتەوە، دیس������ان دەیكرد 
بە گژمانا. هەم������وو جارێ دەمانگووت 
نەفرەت لەو كەس������ە بێ كە ئەو هەوێیەی  
بۆ هێناین و تووش������ی دەردەس������ەری ئەو 

ژنەی كردین.
ژن������ە  خ������ۆی زۆر جار بە ئاش������كرا 
دەیگووت، باوكتان  ش������تێكی لێبێت، یا 
بمرێ������ت من بێكەس و ب������ێ جێگەوڕێ 
دەك������ەن،  دەرم  ئێ������وەش  و  دەمێنم������ەوە 
راستییەكەش قەت شتی وا لە خەیاڵماندا 
نەبوو، بەڵام بڕیارماندا بوو من و هەردوو 
خوشكەكەی ترم بەڕاستی وای لێبكەین 
و واش������ی دەریبكەی������ن بب������ڕای ببڕای 

نەیەتەوە ئێرە.
ئیت������ر م������ن و خوش������كەكانم خۆمان 
رێكخست و پێشتر  براكانیشمان دەیانزانی 

ئەو ژنە چ غەدرێكمان لێدەكات.
ناكۆكی ئێمە و ئەو تەواو پەرەی سەند 
و چەن������د جارێك  باوكمان هەڕەش������ەی 
دەركردنی لێكردی������ن و چەند جارێكیش 
هەڕەش������ەی بەناوكردنی هەموو ش������تێك 
هەرچی س������امان و دارایی هەیە بۆ ئەو 
ژنە لێكردین. ئیتر كە مەس������ەلەكەمان 
هەردووكیان  براكانم������ان گەیان������د  ل������ە 
بەش������ێوەیەكی كاتی بۆ چارەسەركردنی 
ئەو كێشە هاتنەوە و هەفتەیەك خەریكی 

تاوتوێكردنی ئەو باس������ە بوون. سوودی 
نەبوو، لەگەڵ زڕدایكەكەمان هەوڵیاندا، 
سوودی نەبوو. ئێوارەیەك هەموو پێكەوە 
دانیش������تین و براكانمان لەگەڵ باوكمان 
رووبەڕوو قس������ەیان ك������رد. )هۆزان( كە  
برا گەورەم������ان بوو رووی قس������ەی لە 
باوكم كرد و پێیگ������ووت: باوكە ئەمانە 
منداڵی خۆتن جەرگتن، ئاخر رەوا  نییە 
بەقسەی ئەو ژنە ئەو كارەیان پێدەكەی و 
هەموو رۆژێ دەردیان دەدەیتێ. بۆچی 
هەڕەش������ەی دەركردن و بێبەش������كردن لە 

میرات و ماڵیان لێ دەكەن؟
ئەو ژنە  هەم������ووی چەند مانگێكە 
هات������ووە، ب������ەڵام ئەوانە چەندین س������اڵە 
خزمەتت دەك������ەن، هیچ نەبێ تا دەچنە 
رێ������ی خۆیان ئارام با بن و مەس������ەلەی 
ماڵی������ش لێگەڕێ بۆ كات و ش������وێنی 
خۆی و دەس������تكاری ش������تێك مەكە كە 
دواتر پەش������یمانی ل������ە دوا بێت... بەڵام 
باوكم پێش ئەوەی بە وەڵام بێت ژنەكەی 
قس������ەی كرد و گوتی: ئ������ەم ماڵە ئیتر 
ماڵی منە و باوكیش������تان چاك دەزانێ، 
بەیانی خوشكەكانتان  ئێوە لە ئەوروپان، 
شوو دەكەن و دەڕۆن، كێ دەمێنێتەوە  لە 
من زیاتر؟ كێ لە ئێوە خزمەتی باوكتان 
دەكات لە من زیاتر، ئێوە یان ژنەكانتان، 
خوشكەكانتان یان مێردەكانیان؟ بێگومان 
لە خۆم زیاتر كەس������ی تری نییە، ئەی 
باشە من ژنی حەڵاڵی باوكتان نیم، من 
زڕدایكی ئێوە نی������م؟ بۆچی بۆم نەبێ 
پش������كێكم لەم ماڵە بەركەوێت؟ ئەگەر  
بەیانی خوانەخواس������تە باوكتان مرد، من 
چی لێدەكەن؟ بێگوم������ان دەرم دەكەن و 
تێمهەڵدەدەن و لەهەموو ش������تێك بێبەشم 
دەكەن... زۆر قسەی دەكرد ، چەندیش 
براكان������م پێیان گوت تۆ بەش������ێوەیەكی 
ناڕاست و هەڵە بیردەكەیتەوە، ئێمە وانین 
و تۆش زۆر پێشوەختە بیر دەكەیەوە، بەڵام 
ئەو بڕیاری دابوو، تەنها لەسەر قسەی 
خۆی بێت و بەس، مش������تومڕ درێژەی 
كێشا و باوكمان ئێمەی دەركرد، كچەكانی 
دەرك������رد و ئێمە بەناچاری چەند رۆژێك 
لای خوشكە گەورەكەم ماینەوە. مەیدان 
تەنها ب������ۆ زڕدایكەكەمان  مایەوە چەند 
جارێك هەوڵماندا باوكم س������ار بكەینەوە، 
ل������ەو نوختەوە )ه������ۆزان( دەڵێت:  نەخێر 
بڕیاری خ������ۆی دابوو كچە جاحێڵەكانی 

خۆی بۆ خاتری رازی كردنی ژنەكەی 
بەیەكجاری دەرب������كات... من بڕیارم دا 
بگەڕێمەوە ئەوروپا بۆ ئەوەی مۆڵەتێكی 
ی������ەك مانگی وەربگرم تا ئەو كێش������ەیە 
بنبڕدەكەین، چەند رۆژێكم  بەیەكجاری 
دووبارە  رێكخس������ت  كارەكانم  پێ چوو، 
هاتمەوە وڵات بۆ ئەوەی ئەو كێش������ەیە 
بەلای������ەك دا بش������كێنین چارەنووس������ی 
خوشكەكانیش������م بزانم، دووبارە دەستمان 
كردەوە بە مش������تومڕ لەگەڵ باوكمان كە 
نابێ ش������تی وابكات ئەو كچە جاحێڵانە 
وەها پەڕاگەندە بكات. من و زاواكەم و 
باوكی و مامەكانم لەگەڵ خۆم برد، هەر 
لەوێ لەكاتی قسەكردن و باس و خواسدا 
بۆمان دەركەوت كە ئەو خانووەی باوكم 
تیایدایە و 700 مەترە بەناوی ژنەكەی 
ك������ردووە... خەریك������ی مامەڵەكردنیش 
بوو بۆ ئ������ەوەی ئەوانی تریش������ی بەناو 
بووە  ئیتر مەس������ەلەكە تەقیەوە،  بكات، 
هەرایەك ئەوس������ەری دیار نەبێت، باوكم 
پڕی دایە من لێم بدات بەڕاستیش لێی 
دام، خوشكەكانیش������م لەتاوان پڕیان دایە 
زڕدایكەكەمان و بووە شەڕە پرچ و شەڕە 
چەپەڵ������ۆك و لێكدان، لەو بەزم و هەرایە 
بوو، كە زڕ دایكەكەم هاواری لێهەڵساو 
و قیژاندی و گوتی: ئای سنگم، ئای 
ژان كوشتمی،  عارەقەیەكی ساردی كرد 
و چاوی سپی هەڵگەڕاو رشایەوە، هەر 
ئەو رش������انەوەیە بوو، یەكسەر كەوت بە 
بەهۆی مامەكانم و خزمەكانی  زەویدا، 
ترەوە توان������را هەرایەكە بەو هۆیەوە كپ 
بكرێتەوە و  ژنە بگەیەندرێتە نەخۆشخانە، 
بەڵام لە نەخۆش������خانە كە پشكنینیان بۆ 
كرد گوتیان دەمێكە مردووە، لەگەڵ ئەو 
باوكیش������م لەهۆش خۆی چوو،  قسەیە 
لەگەڵ بەربوونەوەكەی سەری بە پارچە 
ئاس������نێكی قەڕەوێڵەی نەخۆش������خانەكە 
ك������ەوت، ئ������ەوەی ك������ە زڕدایكەكەمان 
لەس������ەر درێژكردبوو، ئاسنەكە چوو بووە 
ناو سەری و كەللە س������ەری تەقاندبوو، 
چەند رۆژێك لە ژێر چاودێری پزیشكی 
مایەوە و دواتر ئەویش مرد، بەمش������ێوەیە 
ژنە س������ەری خۆی و باوكیشمی خوارد 
و كێشەیەكی گەورەی میراتیشی بەجێ 
هێشت كە بەناوبوونی خانووەكەی باوكم 
بوو،  ئەوەش هەم������ووی بەهۆی ماڵی 

دنیابوو.

ناكۆكی 
ئێمە تەواو 
پەرەیسەند، 
چەند جارێك 

باوكمان 
هەڕەشەی 
دەركردنی 
لێكردین و 

چەند جارێكیش 
هەڕەشەی 
بەناوكردنی 

تەواوی سەروەت 
و سامانەكەی 
بەناوی ئەو 
ژنەوە لێكردین

كوڕێك 6 سیمكارتی هەیە
)هێرش( شەش س������یمكارتی هەیە، دەربارەی 
هۆكاری ئەوەی ئایا بۆچی شەش سیمكارتی 
هەی������ە، دەڵێت"یەكێكیان تایبەت������ە بە ماڵەوە، 
س������یمكارتێكی ت������ر تەنیا ب������ۆ هاوڕێكانم لە 
زانكۆ، دوو س������یمكارتی تریش بۆ قسەكردن 
لەگەڵ خۆشەویستەكەم، دوو ژمارەی تریشم 
هەن كە تا ئێستا بەكارم نەهێناوە" ئەو بوونی 
ئەو هەموو سیمكارتە بە كارێكی باش دەزانێت 
لەبەرئەوەی هەریەكەیان بۆ كارێكی تایبەتی 
بەكاردێنێت، جگە لەوەش پێی وابوو، ناكرێت 
تەنی������ا یەك ژمارەی مۆبایل������ی هەبێت لەبەر 
ئەوەی زۆر قس������ە لەگەڵ خۆشەویستەكەی 
دەكات و دواتر ئەگەر پەیوەندی بۆ بێت بێزار 

دەبێت.
 سیمكارتێك بۆ خۆم و یەكیش بۆ

خۆشەویستەكەم
)ش������لێر( كە كچە قوتابییەكی زانكۆیە و دوو 
سیمكارتی هەیە، دەڵێت"دوو سیمكارتم هەیە، 
یەكێكیان بۆ ماڵ������ەوە و هاوڕێكانم واتە لای 
زۆربەی ئەو كەسانەیە كە ئاشنایەتیم لەگەڵیان 
هەیە و ژمارەكانیان دەزانم، ئەوەی تر تایبەتە 
بە خۆشەویستەكەم و شەوانە زۆر قسە دەكەین 
بەیەكەوە، بۆیە وابزانم بوونی دوو س������یمكارت 
ب������ۆ من كارێكە لەجێی خۆیدایە". )بەهرە(ش 
پێشتر چوار س������یمكارتی هەبوو، بەڵام ئێستا 
تەنها دوو س������یمكارتی هەی������ە، ئەو بەم جۆرە 
قس������ەی كرد" تا ماوەیەك پێش ئێس������تا چوار 
سیمكارتم هەبوو، زۆر قسەم لەگەڵ هاوڕێكانم 
دەكرد، بەڵام دواتر بیرم كردەوە كە پێویس������ت 
نییە چوار ژمارەم هەبێت، بۆیە ئێس������تا تەنها 

دوو ژمارەم هەیە، ئەویش بۆ كاری ئاس������ایی 
خۆمی بەكاریاندێنم" بەهرە ئەوەش������ی گوت، 
كە بەنیازە تەنیا یەك ژمارە بۆخۆی بهێڵێتەوە 
و پێی وایە بەو ش������ێوەیە باشترە. "سێ ژمارەم 
هەیە، یەكێكیان تایبەتە بە خۆشەویس������تەكەم، 
یەكێكی تر هاوڕێ نزیكەكانم، ئەوەی تر تەنها 
ئەو كاتە بەكاریدێنم كە ئەوانی تر س������ەنتیان 
تێدا نەبێت یان كەس������ێك وەڵامی ژمارەكانی 
ترم نەداتەوە بەو ژمارەیە پەیوەندی پێوەدەكەم" 
ئەمە رای )سەرباز( بوو، ئەو بەردەوام بوو لە 
قس������ەكانی" هیچ كاتێك بۆ مەبەستی خراپ 
بەكارم نەهێناوە و پێم شتێكی زۆر ئاساییە كە 
زیاتر لەسیمكارتێكم هەیە لەبەر ئەوەی هیچ 

زیانی نییە و بۆ خۆم وەهام پێ باشترە".
 پێنج سیمكارتی هەیە و یەكێكیان

كراوەیە
)هیوا( گەنجێكی ترە كە زیاتر لە ژمارەیەكی 
دەڵێت"حەزدەكەم زۆر ژمارەم  مۆبایلی هەیە، 
هەبێت، ئێس������تا پێنج ژمارەم هەیە بەڵام تەنها 
یەكیان كراوەیە و ئەوانی تر داخراون، هەندێ 
جار پێم خۆشە كەس تەلەفۆنم بۆ نەكات ئەو 
كاتە ئەو ژمارەیە لەسەر هاندەكەم دادەنێم كە 
كەس نایزانێ������ت ئەو كات ئەگەر خۆم كارێكم 
هەب������وو ئ������ەوا تەلەفۆن دەكەم، ب������ەڵام هیچ 
تەلەفۆنم بۆ نایەت". ویس������تمان ڕای چەند 
كەس������ێك وەربگرین كە تەنها یەك سیمكارتیان 
هەیە، لەس������ەرەتادا )دەشتی( گوتی" بوونی 
زیات������ر لە س������یمكارتێك بە سروش������تی نازانم 
لەب������ەر ئەوەی دەتوانرێت بە یەك س������یمكارت 
هەموو كارەكان ئەنج������ام بدرێت. بە رای من 
ئەمەش دەگەڕێتەوە بۆ سروش������تی كەسەكە، 

 هەندێ كەس زیاتر لە س������یمكارتێكیان هەیە و بۆ مەبەستی 
جیاجیا بەكاری دێنن، هەندێكیان ئەوانەن كە خۆشەویس������تیان هەیە و 
ژمارەیەكیان تایبەت كردووە بە خۆشەویستەكەیان، یان جۆری كارەكەیان 

وا دەخوازێت زیاتر لە سیمكارتێكیان هەبێت، 
یان بۆ هەرمەبەستێكی تر، ئێمە لێرەدا هەندێ 

كەس دەدوێنین ك������ە زیاتر لە ژمارەیەكی 
مۆبایلیان هەیە بۆ ئەوەی بزانین هۆكاری 
بوونی زیاتر لە سیمكارتێك چییە، هەروەها 

رای چەند كەس������ێكیش وەردەگرین كە تەنها 
یەك س������یمكارتیان هەیە و لێیان دەپرسین:چۆن 
دەڕواننە ئەوانەی زیاتر لە سیمكارتێكیان هەیە؟

بۆچی كەسانێك زیاتر لە سیمكارتێكیان هەیە؟

ئامادەكردنی: هێمن قەسرەیی
hemntoni@yahoo.com

هەیە ح������ەز دەكات زۆر ژم������ارەی مۆبایلی 
هەبێ������ت، هەیە بۆ خۆ گ������ەورە كردن زیاتر لە 
ژمارەیەكی هەیە، بۆی������ە وای دەبینم بوونی 
چەند سیمكارتێك هیچ مانایەكی نییە، تەنیا 
لەهەندێ كات������ی تایبەت دا نەبێت ئەویش بە 
پێی بەرنامە و بەرپرس������یاریەتی، بەشێوەیەكی 
گش������تی بوونی یەك سیمكارتم پێ باشترە لە 

چەند سیمكارتێك.
كەپڵەكان زیاتر لە سیمكارتێكیان هەیە

)ش������ارا( یەك س������یمكارتی هەیە و پێی وایە 
پێویس������ت ناكات زیاتری هەبێت، س������ەبارەت 
بەوانەش كە زیاتر لە س������یمكارتێكیان هەیە، 
دەڵێت" زۆر ئاس������اییە ئەوانەی كەپڵیان هەیە 
یان ئیش������وكاریان زۆرە چەند سیمكارتێكیان 
هەبێت، كچێكی تر بە ناوی )ش������ەهێن( بەم 
ش������ێوەیە رای خۆی دەربڕی" من تەنها یەك 
س������یمكارتم هەیە و پێویستم بەوە نییە زیاترم 
هەبێت، بوونی چەند س������یمكارتێك لای یەك 
كەس بۆ چەند هۆكارێك دەگەڕێنمەوە، هەیە 
بۆ قس������ەكردن لەگەڵ كەپڵەك������ەی، هەیە بۆ 
شانازی بە خۆكردن چەند سیمكارتێكی هەیە، 
هەشە بۆ كاری ناشیاو بەكاری دێنێت، هەشە 
سروش������تی كارەكەی وا دەخوازێت، بەڵام وەك 
ڕای خۆم ئەمە بە كارێكی جوان و شارستانی 
نازانم". هەر دەربارەی ئ������ەم بابەتە )دیاری( 
گوتی" هەموو كەس������ێك ئازادە لەوەی چەند 
سیمكارتی هەیە، ئەگەر بۆ مەبەستی خراپ 
بەكاری نەهێنێت من پێم زۆر ئاس������اییە، خۆم 
تەنها یەك سیمكارتم هەیە و پێویستم بەوە نییە 
سیمكارتی ترم هەبێت، بەڵام بۆ هەندێ كەس 
بوونی چەند سیمكارتێك كارێكی پێویستە".

 كوڕێك: بوونی
 چەند سیمكارتێك
 چەند مانایەكی
 هەیە و شتێكی
ناسروشتییە

لەژیانی رۆژانەمان������دا زۆرجار هەواڵێك 
دەبیستین س������ەرمان دەس������وڕمێت لەئاست 
سەیری رووداوەكەدا، بەلامانەوە گرنگە كە 
بزانین ت������ەواوی رووداوەكە چۆن روویداوە و 
دواتر بەچ ئەنجامێك گەیشتووە، لەهەمووشی 
گرنگتر ئەوەیە بزانین مەبەستەكان چی بوون 
لەپش������ت ئەو مەرامانەوە، ئێمە لەزۆركاتدا 
باس لەرووداوێكی تراژیدی دەكەین، بەڵام 
ئ������ەو رووداوانەش هەن ك������ە دەبنە مایەی 
س������ەرنج راكێش������انمان و دڵخۆش دەبین بە 

ئەنجامەكانی. 
)كیژان(، كچێكی رەوشت بەرز و جوانە، 
لەخوێندنیش������دا كەس������ێكی س������ەركەوتووە، 
توانیویەت������ی بەس������ەركەوتوویی ت������ەواوی 
قوناغەكان������ی ژیان������ی ببڕێ������ت و لەلای 
كەس������وكاری بەكەس������ێكی چالاك و دیار 
ناودەبرێت، ئەمەش دەبێتە مایەی نیگەرانی 
بۆ ماڵی پورێكی كە خوشكی باوكیەتی، 
هاوتەمەنی  كچێك������ی  پوریش������ی  چونكە 
كیژانی هەیە، ئەم پورەی پەیوەندی لەگەڵ 
دایكی������دا زۆرب������اش نابێ������ت و لای یەكتر 
خۆشەویس������ت نین، بۆیە بەردەوام ركابەری 
لەنێوانیان������دا هەیە بەتایبەت ئ������ەم رەفتارە 
پ������وری زۆر دەكرێت.بێگومان كیژان  لای 
و كچی پوری بەیەكەوە دەچنە قوتابخانە، 
لەخوێندن������دا كیژان زۆر زیرەكتر و لێهاتوترە 
لە كچە پورەكەی، هەرچەندە پوری هەوڵی 
زۆر لەگەڵ كچەكەی دەدات بەڵام بێ سود 
دەبێت. كیژان هەموو س������اڵەكان دەردەچێت 
بەڵام كچ������ە پورەكەی بەو ش������ێوەیە نیيە. 
كیژان لەشەش������ی ئامادەیی نمرەیەكی باش 
بەدەس������ت دەهێنێت و دەچێتە زانكۆ، ماڵی 
پوری هاتوچۆیەك������ی كەمیان دەكەن و وا 
خۆیان نیشان نادەن كەبەلایانەوە سەختە كە 

كچەكەیان لەخوێندن دوا كەوتووە. 
وا رێدەكەوێ������ت پ������وری ك������ە پیش������ەی 
لەبەڕێوەبەرایەتیيەك������ەوە  فەرمانب������ەرە 
گواس������تنەوەی راژەی بۆ دەكرێت و دەچێتە 
بەرێوەبەرایەتیيەك������ی ت������ر بێگوم������ان لەو 
بەڕێوەبەرایەتیە ناسراو نیە و فەرمانبەرەكان 
خێزانەكەی ب������اش ناناس������ن، بۆیە رۆژێك 
پوری وێنەی خێزانەكەیان بۆ دائیرە دەبات 
و پیشانی فەرمانبەرەكانی دەدات لەوكاتەدا 

یەكێك لەفەرمانبەرە كچ������ەكان دەڵێت ئەو 
كچە جوانە كێیە؟ پوری كە ناوی )شلێر(ە 
دەڵێت ئەوە كچی خۆمە ناڵێت برازامە، درۆ 
هاوڕێكەی  دەكات،  هاوڕێكەی������دا  لەگەڵ 
دەڵێت من برایەكەم لەدەرەوەی وڵاتە بەنیازە 
لەم ماوەیەدا بێتەوە ئەگەر پێتان خۆش بێت 
ئەوا ئێمە حەز دەكەین ببین بەخزم و یەكتر 
بناس������ین، پوریشی زۆری پێ خۆش دەبێت 
و دەڵێت: بۆنا بەخۆش������حاڵیەوە كەی دەڵێن 
ئێمە لەخزمەتداین. بەم ش������ێوەیە گفتێك بە 
هاوڕێك������ەی دەدات و كاتێ������ك دێتە ماڵەوە 
بەكچەكەی دەڵێت تارا گیان ئەمڕۆ كچێك 
وێنەی كیژانی لەن������او ئەلبومەكەدا بینی 
و زۆری بەدڵی ب������وو گوتی بۆ براكەمی 
دەخ������وازم، منیش پێم گوت كە ئەوە كچمە، 
تاراش دەڵێت دایەگیان من دەترس������م كیژان 
پێی بزانێ������ت یان ماڵی كوڕەك������ە لەدوایدا 
بزانن، پوریشم دەڵێت: ئەوە بۆخۆم دابنێ!! 

ناراستی مرۆڤەكان 
لەوماوەیەدا پوری زۆر هاتووچۆی ماڵی 
كی������ژان دەكات و هەرناڵێیت كارێكی وای 
كردووە، كیژان دەڵێت:بەلامانەوە س������ەیر بوو 
كە پورە ش������لێرم بەو جۆرە رەفتار دەكات و 
چەندی������ن جار بۆنان خواردنی ئێوارە بانگی 
دەكردین، ب������ەڵام هەرگیز بیرم������ان بۆئەوە 
نەدەچوو كارێكی لەو چەشنەی كردبێت. 

دوای هەفتەیەك ئەو كوڕەی لەهاندەران 
بووكە ناوی )رێباز(ە، پەیوەندی تەلەفۆنی 
لەگەڵ كچە پورەكەمدا دروس������ت دەكات، 
بەردەوام قسەیان بەیەكەوە دەكرد،پوریشم ئەم 
مەسەلەیەی لای ئێمە باس كردوو گوتی: 
كوڕێك لەهاندەرانە داوای تارای كردووە و بەم 
زووانە دێتەوە بۆ كوردستان و داوای دەكات، 
بۆیەش لای ئێمە وای دەگوت وا هەس������تی 
دەكرد كە ئێمە پێمان ناخۆشە و لەرقی ئێمە 
بەردەوام باس������ی دەكرد. دوای تێپەربوونی 
چەند هەفتەیەك رێب������از لەهەندەران هاتەوە 
بەڵام پێش ئ������ەوەی بێتەوە داوای وێنەكەی 
كردب������وو واتە بە خوش������كەكەی گوت بوو 
وێن������ەی لەرێگەی ئینتەرنێتەوە بۆ بنێرن تا 
بیناسێت، بەڵام پوری كاری واناكات دەڵێت 
با خۆی بێت������ەوە رووبەروو یەكتر ببین نەك 
لەرێگەی وێن������ەوە!!!! كاتێك كە گەڕایەوە 

رێباز بەخوش������كەكەی دەڵێت رۆژێك بچینە 
ماڵی ئەو كەچ تا لەنزیكەوە لەگەڵ و تارا 
یەكتر ببینن و بڕیاری هاوسەرگیری بدەن. 
رۆژێك دەست نیشان دەكەن بۆئەم مەبەستە، 
كە دەچ������ن، دوای یەكتر بینین و گفتوگۆ 
ك������ردن هەردووكیان یەكتریان بەدڵ دەبێت و 

بڕیاردەدەن. 
دەركەوتنی راستیيەكان 

پاش داواكردن و مارەكردن بێگومان رۆژێك 
دەس������ت نیشان كرا بۆ نیش������انەكردن و ئەڵقە 
گۆڕینەوەی هاوسەری، لەو رۆژەشدا كیژان 
دەچێتە ئاهەنگەكەیان و بەش������داری دەكات، 
بەڵام ئەوەی جێگەی سەرس������وڕمان ئەوەیە 
كچە هاوڕێكەی پوری كاتێك كیژان دەبینێت 
بەلایەوە سەیر دەبێت و دەكەوێتە گومانەوە، 
و دوو دڵیيەكی زۆر دای دەگرێت، دەكەوێتە 
بیری كە ئەو كچەی لەوێنەكەدا بینیویەتی 
جیاوازتر بووە لەو كچەی كە داوایكردووە بۆ 
براكەی، بۆیە هی������چ ناڵێت و دەچێتە لای 
كیژان و لێی دەپرس������ێت تۆ چی ش������لێری؟ 
دەڵێت:من  كی������ژان  خۆناس������اندنی  لەدوای 
برازای شلێرم و بۆچی ئەم پرسیارە دەكەیت؟ 
ئەویش دەڵێت تۆ وێنەیەكی لەو ش������ێوەیەت 
گرت������ووە و لەلای پ������ورت هەبێت،كیژانیش 
دەڵێت : بەڵێ، بەڵام بۆ پرس������یار دەكەیت؟ 
پێی دەڵێت من پرس������یاری تۆم كرد لەپورت 
بەڵام ئەو كچەكەی خۆی پێ نیشان داین، 
من ئەو كچ������ەی كەلەوێنەكەدا بینیومە تۆ 
بویت نەك تارا، ئەگەر نەك ئێس������تا پاش دە 
ساڵی تریش تۆم ببینیایە هەر دەمناسیتەوە، 
تەنانەت ئەو رۆژەی چووینە ماڵی شلێر و 
تارام بینی هەس������تم كرد ئەو كچە ئەوە نیيە 
كە لەوێنەكەدا بینیومە بەڵام ش������لێر گوتی 
ئەوە تارا ق������ژی رەنگ كردووە منیش بەوە 
قەناعەت������م كرد، بەڵام م������ن هەرگیز ناهێڵم 
ئ������ەم ئاهەنگە بكرێ������ت و لەبەرچاوی ئەو 
خەڵكە هەڵی دەوەشێنمەوە. بۆیە منیش ئەم 
موزوعەم بەدایكم گوت بۆئەوەی ئاهەنگەكە 
تێك نەدات و نەڵێن گوناهی ئێوەیە گوتمان 
با تەواو ببێت، دواتر قس������ەی لەسەر دەكەین 
یان هەر گرنگی پێنادەین، بەهەرش������ێوەیەك 
بوو خوش������كی زاوامان قەناعەت پێكرد تا 

ئاهەنگەكە تەواو بوو. 

ئا: ناسك سەعید- سلێمانی

       درۆكردن گرێبەستێكی هاوســـــــەرگیری هەڵدەوەشێنێتەوە

 فرت و فێڵ و 
درۆ لە هەموو 
شتێك بكرێ 

نابێ لە ژیانی 
هاوسەریدا 

هەبێ، بەتایبەت 
لەسەرەتادا 
پێویستە 
هەردوولا 
راشكاوانە 

تایبەتمەندی و 
نهێنییەكانیان 
بۆیەكتری راڤە 
بكەن، ئەگینا 

وەك هەموومان 
دەزانین پەتی 
درۆ كورتە و 

لەگەڵ پچڕانی، 
پەیوەندییەكەش 

هەرەس دێنێ

 كیژان دەڵێت: دوای تەواوبوونی ئاهەنگە 
رۆژێك ماڵی زاوا تەلەفۆنیان بۆ كردین كە 
دێن بۆ ماڵمان، ئێمە حەزمان نەدەكرد بەهیچ 
جۆرێك قسە لەس������ەر ئەو مەسەلەیە بكەن، 
چونكە گوناهی ت������ارای تیانەبوو گوناهی 
پورم بوو درۆی لەگەڵ هەمووماندا كردبوو، 
بۆیە ماڵی رێباز ئەمەیان پەس������ەند نەكرد و 
بانگیان كرد بۆ ماڵی ئێمە، كاتێك پورم خۆی 
كرد بەژوورەوەدا رەنگ������ی زۆر تێكچووبوو، 
دڵی خەبەری دابوو درۆكەی ئاش������كرابووە، 
یەكس������ەر پرسی خێرە منتان بانگ كردووە؟ 
بەخ������وا تارا و كی������ژان دەڵێی خوش������كن!!! 
هەموومان بەلامانەوە سەیر بوو وای گوت 
بێئەوەی كەسێك پرسیار بكات. بێ ئەوەی 
گوێ لەپورم بگرن راستەوخۆ پرسیاری ئەو 
وێنەیان لێكرد پیش������انی ماڵی زاوای داوە، 
چونكە هەمان وێنە لەماڵی ئێمەش هەبوو، 
ئیتر بەمە پورم نەیتوانی حاشا لەهیچ شتێك 
بكات تەنها گوت������ی داوای لێبوردن دەكەم، 
بۆیە ئەمەم ك������ردووە لەبەرئ������ەوەی تارای 
كچم لەهەموو ش������تێكدا لەدوای كیژانەوەیە 
گوتم با هاوسەرگیریەكەیاندا تارا لەپێشەوە 
بێت، بەڵام هەرچیەك دەكەن واز لەكچەكەم 
مەهێنن ئەو گوناهی نیی������ە، من تەنانەت 
بەزۆریش قەناعەتم پێكردووە و لەس������ەرەتادا 
پێی خۆش نەبووە، بەڵام رێباز ئەمەی قبوڵ 
نەك������ردو بڕیاریدا جیاببێتەوە و لەگەڵ مندا 

هاوسەرگیری بكات.
كیژان دەڵێت: من رازی نەدەبووم چونكە 
بەلامەوە زۆر سەخت بوو، و قسەی خەڵكیش 
ل������ەو لاوە بوەس������تێت بەڵام ماڵ������ی باوكم و 
تەنان������ەت باوكی ت������اراش زۆری پێ خۆش 
بوو، گوتیان با ئەمە ببێتە وانەیەك بۆ شلێر 
وكچەكەی، هاوس������ەری پوریشم گوتی تارا 
لای من ئەوەشی دركاندووە دایكی راستی 
مەس������ەلەكەی پێ گوتووە بەڵام تارا لەبەر 
بەرژەوەن������دی خۆی ش������اردوویەتیەوە، بەڵام 

لای خەڵك وا ناڵێت. 
رێبازی������ش دەڵێت: كەس������ێك بتوانێت بۆ 
بەرژەوەن������دی خۆی درۆب������كات، ئامادەیە 
هەرلەبەر بەرژەوەندی خۆی هەموو كارێكی 
تر بكات، بۆیە ناتوانم لەگەڵ كەس������ێكی 

ئاوادا پرۆسەی هاوسەرگیری بكەم.

       درۆكردن گرێبەستێكی هاوســـــــەرگیری هەڵدەوەشێنێتەوە

هاوڕێیەتی و متمانەی كوێرانە
)مەهدی( كە ش������وفێری تەكسی بوو، 
دەمێك س������اڵ بوو)سەعدی( دەناسی كە 
فیتەرێكی گەنجی شارەزا بوو،)سەعدی( 
هێشتا هەرزەكار بوو كە لای وەستایەكی 
دیكە وەك ش������اگردێك كاری دەكرد، كە 
هاوڕێتیەی������ان لەگەڵ)مەهدی( هەبوو، 
ئەگەرچی لە ماوەی هەرزەكاریدا، وەك 
هەر گەنجێكی تازە پێگەیشتوو چاویان 
دەگێڕاو بە دوای خۆش������ییەكانی ژیان 

دەگ������ەڕان،  ب������ەڵام كە)مەهدی( ژنی 
هێنا، كە لە تەمەنێكی زووش بوو، ئیدی 
وازی لەو شتانە هێناو كەوتە سەوداسەری 
كاسبی و نان پەیداكردنەوە دوای ئەوەی 
س������ێ منداڵی ب������وو، ك������ە نۆبەرەكەی 
ئەوەبوو،  بەهی������وای  كوڕبوو،)مەهدی( 
ئەو ك������وڕەی هەر لە تەمەنی هەش������ت  
نۆ س������اڵییەوە لای وەستایەكی زیرەك و 
شارەزا دابنێت، بەڵكو بە ماوەیەكی كەم 
بۆ خۆی فێری پیشەیەك بێت و بتوانێت 
پش������ت بەخ������ۆی ببەس������تێ و بەجۆرێك 
بدات،  ماڵەوە  یارمەت������ی  لەجۆرەكانیش 
بێگومان پێش ژنهێنانی لە هەفتەی یەك 
دوو رۆژ، یان زۆربەی ئێوارەكان بەلای 
كەمیەوە لەگەڵ )سەعدی( بوو، هەڵسان 
و دانیشتن و گەڕان و كەیف و خۆشیان 
بەیەكەوە، بەڵام پاش پێكەوە نانی خێزان 
ئەو هاموشۆیە كەم بۆوە، بۆیە نەیدەزانی 
رەوش������ت و رەفتاری)س������ەعدی( بەرەو 
خراپت������ر چووە،)مەهدی(ی������ش كە كوڕە 
گەورەكەی بووە نۆ ساڵ، كە منداڵێكی 
تابڵێ������ی بەرچاو و ب������ەردڵ بوو، حەزی 
دەكرد هاوینان كە پووش������ی خوێندن بوو 
بیباتە لای)سەعدی(ی كۆنە هاوڕێی، 
مامناوەندی  دوكانێك������ی  )س������ەعدی( 
دانابوو ئیش������ی لە برەو دابوون هەروەها 
خۆشی، لە رابواردنی ژیان نوقم كردبوو، 
لای)سەعدی(  چووە  رۆژێك)مەهدی( 
و پێی گوت كە )ئازاد(ی كوڕە گەورە 
نۆ س������اڵییەكەی  دێنێتە لای بەڵكو ئەم 
هاوین������ە هەم لە كۆڵان و منداڵی خراپ 
دوور كەوێتەوە، هەمیش فێری پیشەیەك 
بێ������ت بەڵكو ئەگەر لە دوا رۆژدا مەیلی 

كەوتە سەر ئیش������ەكە بۆخۆی فێری ببێت و 
دووكانێك شتێك دابنێت پێوەی خەریك بێت.

سەرەتا )سەعدی( تۆزێك منجە منجی كرد 
و وای نیشاندا كە ئیشیان كەمە و شاگردی 
زۆرە و كۆمەڵێ������ك ل������ەو بڕوبیانووانە، بەڵام 
)مەهدی( هەر س������ووربوو لەسەر داواكەی و 
پێی گوت كەوا پ������ارەو رۆژانە یا هەفتانەی 
لێ ن������اوێ، تەنیا كوڕەك������ەی لەلای بێت و 
فێری ئیش������ێك بێت و بەس،)س������ەعدی( لە 
بەرامبەر  ئەم سووربوونەوەی)مەهدی( ملی 

كەچ و كرد گوتی: باشە بیهێنە، كە رۆژی 
دواتر بردی)سەعدی( كە چاوی بەو منداڵە 
نۆ ساڵییە كەوت یەكسەر گوتی: ئەو، كوڕە 
نۆبەرەكەتە وەها گەورە و جاحێڵ بووە، كوڕە 
من وامدەزانی پێنچ ش������ەش ساڵانە نەمزانی 
وا گەورەیە، بیهێنە بالامان بێت و رۆژانەشی 

دەدەمێ و فێرە ئیشیشی دەكەم.
رەفتار و هەڵوێس������تێك كە هەرگیز چاوەڕوان 

نەدەكرا
ئ������ەوەی كە)مەهدی( هەرگی������ز چاوەڕوانی 
نەدەك������رد ئ������ەو ناپاكی و خیان������ەت كردنەی 
هاوڕێیەك������ی بوو كە س������اڵانێك پێكەوە وەكو 
دوو ب������رادەری زۆر لێ������ك نزیك بەش������ێكی 
تەمەنیان پێكەوە بەسەربردووە، دوای ئەوەی 
مانگێك بەس������ەر دانانی)ئازاد( ی نۆ ساڵە 
بەسەرچوو  ش������اگرد لای)س������ەعدی(  وەك 
ئێوارەیەك كە)ئازاد( هاتەوە ماڵەوە، بە كزی 
و مەلووولی، بە تێكشكاوییەوە، یەكسەر كە 
پێی نایە ماڵەوە، چووە لای دایكی و دەستی 
دایكی راكێشا بۆ ئەوەی سەیری كوڕەكەی 
بكات، ب������ا لێكگەڕێین)مەهدی( خۆی ئەو 
س������اتانەمان ب������ۆ بگێڕێت������ەوە و بزانین چی 
روویداوە و دواتر چی بووە، )مەهدی( دەست 
بە گێڕانەوەی قسەكەی دەكات و دەڵێ: بەرە 
بەری ئێوارە بوو بەڵام هێش������تا زۆری مابوو 
خۆر ئاوا بێت، كە لە هەیوانی ماڵەوە لەسەر 
دۆش������ەكێك پاڵماندابۆوە و كاسە ماستاوێكم 
لەب������ەردەم ب������وو وردە وردە ب������ە چەمچەیەك 
دەمخواردەوە، چاوم بە)ئازاد( كەوت لەسەری 
كۆڵان بەدەرك������ەوت و لۆژ لۆژ بەرەو ماڵەوە 
دەهاتەوە، كە گەیشتە بەر دەرگا گوتم:)ئازاد( 
كوڕم ئەوڕۆكە درەنگتر هاتییەوە خۆ)سناعە( 
هێندە درەن������گ داناخرێ، لە كوێ بووی وا 

بەسەر تــاوانەوە دەستگیركرا!

درەنگ هاتیتەوە..؟
هیچی نەگوت و هیچ وەڵام نەدامەوە چووە 
ژووری مەتبەخەك������ە و ب������ەرەو لای دایكی 
چوو، دەس������تی راكێش������ا، دایكی كە ئاوڕی 
لێدایەوە، دەبینێ)ئ������ازاد( رەنگ زەرد، بێ 
حەوس������ەڵە، دەروونێكی تێكش������كاو، شتێكی 
هەبوو دەب������وو بەدایكی بڵێ، ت������ا ماوەیەك 
ل������ە ژوورەوە مانەوە، دوای حەوت هەش������ت 
خولەك، دایكی لە مەتبەخەكە هاتە دەرەوە، 
بەڵام چۆن هاتنە دەرەوەیەك، زۆر لە)ئازاد( 
تێكشكاوتر و ماڵوێرانتر دەركەوت، لەو زیاتر 
رەن������گ زەرد و لێو بە بارتر، زانیم ش������تێك 
قەوماوە، بەهەرحاڵ، بە هەزار دەردەس������ەری 
و ش������ێر و رێوی هێنانەوە دایكی پێی گوتم 
كە:)مەه������دی( ئ������ەو ب������رادەرە چەلەنگەت 
جەناب������ی وەستا)س������ەعدی( دەس������تدرێژی 
سێكسی كردۆتە سەر كوڕەكەمان، ئیتر چاوم 
تاریك بوو، هەر هێندەم زانی هۆش������م لەخۆم 
نەما، كە بە ئاگاهاتمەوە سەرم لەسەر كۆشی 
خێزانەكەم بوو، خۆیشی و)ئازاد(یش لەسەرم 
دەگریان، گوتم : ئێس������تا دەچم دەیدۆزمەوە، 
لەهەر  كۆێیەكیش بوو، دەچمە لای، دەیدەمە 
ب������ەر چەقۆیان تا پارچە پارچە دەبێتن بەڵام 
دایكی ئازاد ساردی كردمەوە و گوتی: ئاخر 
تۆش دەچیی������ە بەندیخانە و حوكم دەدرێی و 
ماڵی ئێمە و منداڵەكانیش بە قوڕ دەگیرێ، 
س������ەعاتێك دوان س������یان چەند ب������وو نازانم 
گفتوگۆمان كرد، دواجار گوتی: ئامۆزاكەم 
ئەفسەری پۆلیس������ە با پرسێكی پێبكەین و 
بزانین چی بكەین هەم ئێمە تووش������ی هیچ 
كێشەیەك نەبین و شەڕ و كوشتن و ئەو جۆرە 
كێشانە، نەیەنە گۆڕێ هەمیش ئەو تاوانبارە 

بگیرێت و سزای خۆی وەربگرێت.
تاوانكردن و تووشبوون

)مەهدی( بەو ب������ارە دەروونی و مەعنەوییە 
ئامۆزای خێزانەكەی  بۆ  رووخاوەوە، زەنگی 
كە ن������اوی)زرار( بوو لێ������دا و پێیگەیاند كە 
ش������تێكی گرنگ هەیە ح������ەز دەكات بێتە 
ماڵی������ان و هاوكاریان بكات، ئەویش گوتی: 
باشە)مەهدی( بەمشێوەیە درێژە بە باسەكە 
دەدات و دەڵ������ێ: دوای بیس������ت خولەكێ������ك 
)زرار(ه������ات و مەس������ەلەكەمان تێگەیاند.. 
ئەویش نەخش������ەیەكی مەحكەمی بۆ داناین 
و ئێمەش دەس������تمان بە جێبەجێكردنی كرد، 
نەخشەكەش ئەوەبوو كە من و دایكی بچینە 
بنك������ەی پۆلیس و س������كاڵا تۆمار بكەین و 
داوای گرتنی بەس������ەر تاوان������ەوەی تاوانبار 
بكەین و هەموو جۆرە هاوكارییەكی پۆلیس 

بكەین، تا ئەوان بتوانن بە باش������ترین ش������ێوە 
تاوانبار بگ������رن، ئەوەب������وو چووینە بنكەی 
پۆلی������س و ملازمی بنك������ەش)ع( هەرچی 
پێویس������ت هەبوو رێكیخس������ت و  رێككاری 

دەستكرا بەجێبەجێكردنی نەخشەكە.
دەستگیركردن

ئەفسەری بنكەكە ملازم)ع( پلان و نەخشەی 
دەستگیركردنی)سەعدی(مان بەو شێوەیە بۆ 
دەگێڕێتەوە و دەڵێ: دوای ئەوەی )مەهدی(  
و خێزانەكەی هاتنە بنكەكەمان و كوڕەكەیان 
نیش������اندام و باس������ەكەیان پێگوتم: گەیشتمە 
قەناعەتێكی تەواو كە ئەو كابرایە، كەسێكی 
بەدڕەوش������تە و نێربازە و دەستدرێژی كردۆتە 
س������ەر ئەم منداڵە نۆ س������اڵەیە، نەخشەیەكم 
دانا بۆ دەس������تگیركردنی كە ئەوەبوو: بەیانی 
وەك������و رۆژان������ی دیكە، وەك ئ������ەوەی هیچ 
رووینەدابێت)ئازاد( بچێتە سەركاری خۆی لە 
دوكان و)سەعدی( یش وابزانێت كە شتەكەی 
لێ ئاش������كرا نەبووە و)ئ������ازاد( والێبكات كە 
گوای������ە رازییە بەو رەفت������ارەی كە لەگەڵی 
دەكات، ئەوانیش بە رێگە و شێوازی خۆیان 
چاودێری دەكەن تا ئەوكاتەی دەتوانن بەسەر 
تاوانەكەوە بیگرن، ك������ە بەیانییەكەی)ئازاد( 
چۆوە دوكان،)سەعدی( بینی هیچ رووینەداوە  
و ن������ە باوكی و داكی نە)ئازاد( بەخۆش������ی 
هیچ ناڕەزایی، كێش������ە  و ه������ەڵا نانەوەیەك 
دروست نەبووە، باری دەروونی ئارام و هێمن 
ب������وو، ئەو نیگەرانییەی ك������ە هەیبوو نەیما، 
هەندێ پرس������یاری لە)ئازاد(كرد و هێندەی 
دیكە ئارام ب������ۆوە ئەوجا بە)ئازاد(ی گوت: 
حەزت لێیە دیس������ان وا بكەین������ەوە؟ ئەویش 
گوت������ی: ئا ئەوەبوو چ������اوەڕوان بوو تا پاش 
نیوەڕۆ داهات، ئیشەكانی بە پەلە تەواوكرد 
و شاگردەكانی تری زوو ناردەوە و چوونە ئەو 
ژوورە بچووكەی كە كردبوویانە)ئۆفیس( و 
دەس������تی كرد بە رەفتارە خراپەكانی، ئیتر لە 
ناوەڕاستی كارەكەی دابوو، خەریكبوو رەفتارە 
خراپەكە بكات، یەكسەر ئێمە وەك پۆلیس و 
كەسوكاری )ئازاد( بە ژووركەوتین و لەسەر 
تاوانەكە بە نیوە رووتیەوە گرتمان، بەو حاڵەوە 
بردمان������ە بنكەی پۆلی������س و لێكۆڵینەوەمان 
لەگەڵ������ی ك������رد، ه������ەر لەگ������ەڵ یەك������ەم 
لێكۆڵینەوەدا ورەی بەردا و هەرچی كردبوو 
نەكردبوو، دانی بە هەمووی نا، گوفتارمان 
لێی وەرگرت وتەی داواكاری مافی كەسی 
واتە) دایك و باوكی منداڵەكە( وەك داداخواز 
وەرگ������رت و دۆس������ییەمان  ب������ۆی كردەوە و 
رەوانەی لای دادەوەری لێكۆڵینەوەمان كرد، 

بەسەر تــاوانەوە دەستگیركرا!
لە ناوەڕاستی 

كارەكەیدا 
بوو خەریك 
بوو رەفتارە 
خراپەكەی 

بكات، یەكسەر 
ئێمە و پۆلیس 
و كەسوكاری 
)ئازاد( بە 

ژووركەوتین 
و لەسەر 

تاوانەكە بە 
نیوە رووتی  

گرتمان

ئەویش بڕیاری دەستگیركردنی داو، رەوانەی 
بەندیخان������ەی محەتەك������را، رێككارییەكانی 
لێكۆڵین������ەوە دەس������تپێكرد و منداڵەكەمان بە 
فەرمان������ی دادوەر ناردە پزیش������كی دادیی و 
لەوێ دوای دوو رۆژ كە راپۆرتەكەی هاتەوە 
دەركەوت كە دووجار كاری سێكسی بە زۆر 
و بە ناڕەزایی لەگەڵ كراوە و شوێنەوارەكانی 
لەسەر جەستەی منداڵەكە بەجێ هێشتووە... 
ئیتر پرۆسەی  دادگایی كردنەكەی، دوای 
تەواوبوون������ی لێكۆڵینەوە، دەس������تیپێكرد، لە 
كات������ی دادگایكردنیدا دادگا پرس������یاری لە 
باوك������ی منداڵەكە كرد ك������ە بۆچی ئاگای 
لە منداڵەكەی خۆی نەبووە و خس������تویەتییە 
بەردەم كەس������ێكی لادەر و بەدڕەوش������تی وەك 
)س������ەعدی(،)مەهدی( ی������ش ك������ە باوكی 
منداڵەكەیە وەڵامی دادوەری دایەوە و گوتی: 
وەڵڵا خۆش������باوەڕی خۆم بوو، كە متمانەم بە 
كەسێكی وەك)سەعدی( كرد كە ئێستا وەك 
تاوانبار لە بەردەمتان راوەستاوە و ماڵی من 
و خۆیشی بە قوڕگرت و ئەو بەدڕەوشتییەی 
بەرامبەر نەك بە منداڵەكەم بەڵكو بەخۆیشی 
و منیش كرد، پتر لە)15( ساڵە هاوڕێم بووە 
و نەمزان������ی بەدڕەوش������تییەكەی و رەفتار و 
سلوكی گەیشتۆتە ئەو ئاستەی كە لەگەڵ 
منداڵان نێربازی بكات، ئەوەندە ساڵە برادەری 
بویمە ش������تی وام لێنەبینی بوو، كە  زانیشم 
شتێكی وای بەرامبەر بە منداڵەكەم كردووە، 
یەكەمجار باوەڕم نەكرد، چۆن دەبێ ئەوەندە 
بەرەڵ���ڵ��ا بووبێ كە نەك هەر لەگەڵ منداڵی 
من بەڵكو لەگەڵ هەر كێ بێ، بیكات، من 
گوت������م برادەرمە و بڕوام پێ������ی هەبوو، قەت 
چاوەڕێی ئەوەش������م نەدەكرد خیانەتێكی وەها 
گەورەم لێبكات و ئەوها دەس������ت بۆ نامووسم 
بب������ات، هەڵەی من ئەوەیە بیرم لەوە نەكردەوە 
ئ������ەو ژینگە و دەورووبەرەی كە)س������ەعدی( 
ئیشی تێدا دەكات ئەوەندە بۆگەن و گڵاوبێ، 
لەوەش گەورەت������ر بەخەونیش نەمتوانیووە بیر 
لەوە بكەمەوە ، یان تەنانەت هەر بە خەیاڵیشم 
دابێت دەس������ت بۆ نامووسی من درێژ بكات، 
داوا لە دادگا دەكەم توندی س������زای بدات و 
كەمو كوڕی منیش ه������ەر ئەوەندەیە كوێرانە 

متمانەم پێی هەبوو.
حوكمدان

دوای تەواوبوونی وەرگرتنی وتەی لایەنەكانی 
داوا و تەواوبوونی پرۆسەی دادگایی كردنەكە، 
دادگا بڕیاریدا بە زیندانی كردنی)سەعدی( 
بۆ ماوەی)7( س������اڵ بە تاوانی دەستدرێژی 

كردنە سەر منداڵێك.

رووبەڕوو لەگەڵ دادوەردا
)ئەس������رین و گ������ۆران( دوور بە دووری لە 
رارەوەكەدا راوەستابوون ، چاوەڕێی  بانگ 
ك������ردن بوون كە بچن������ە ژوورەوە بۆ هۆڵی 
دادگا،)ئەسرین( لە ژێرەوە بە تیلەی چاو، 
بەداخ و كەس������ەرەوە س������ەیری )گۆران(ی 
دەكرد و لێوی خۆی دەكرۆژت، خەریكبوو 
شریتی  ساڵانی پێش مێردكردنی بێنێتەوە 
یاد كە چۆن شەوو رۆژ)گۆران( لە پەیمانگا 
بە دەوروی دەسووڕایەوە و مەمنوونی ئەو 
دنیایە بوو كە نەك هەر سڵاوێكی لێبكات، 
بەڵك������و وەڵامی س���ڵ��اوەكەی)گۆران(یش 
باری  دەیویس������ت  )ئەس������رین(  بدات������ەوە، 
خەمەكانی سەرشانی تۆزێك كەم بكاتەوە 
كە)گۆران(   س������اتانەی  ئەو  بەهێنانەوەی 
مەرایی بۆ دەكرد  و ئامادەبوو هەر شتێكی 
بكردایە تەنیا دڵی)ئەسرین( بۆ لای خۆی 
كێش بكات، ب������ەڵام دەرگاوانەكەی هۆڵی 

دادگا بەبانگكردنی ن������اوی هەردووكیان، 
زنجی������رەی خەیاڵی پس������اند و نەیهێش������ت 
فلیمەك������ەی خەیاڵی هەم������ووی لێبدرێت 
و رۆژانی ش������كۆداری خۆی و )گۆران( 
بێنێت������ەوە بەرچاوی، هەردووكیان بەدەنگ 
بانگەوازەكە چوون و یەكسەر ملی ژووری 

دادگایان گرتەبەر.
دادوەر لەناو  و پیشە و ناونیشان و هەندێ 
زانیاری تری پرس������ی، كە لێیان دڵنیابوو، 
ناس������نامەكەی لێوەرگرتن و فەرمانی كرد 
ك������ە زانیارییەكانی ناو ناس������نامەكەی لە 
كوونووسی دادبینییەكەدا بنووسرێ،  ئینجا 
دانیشتنەكەی دەستپێكرد و بە)ئەسرین(ی 
گوت: )گۆران(ی مێردت داوای لەس������ەر 
تۆماركردووی كە تۆ زیز بوویت و چەندین 
جار داواش������ی لێك������ردووی نەگەڕاویتەوە، 
ئەو مێردتە و ئەگەر پێی رازی پێویس������تە 
بچیتەوە لای، ئەگەر نا دەبێ بۆ دادگای 

روونبكەیت������ەوە كە ب������ۆ ناچییە لای، ئایا 
بڕیارت داوە ه������ەر بەیەكجاری نەچییەوە؟  
بەبەڵێی������ە هۆیەكەی  ، ئەگەر وەڵام������ت 
چییە..؟)ئەس������رین( لە وەڵامی پرسیاری 
دادوەردا گوتی: گەورەم كێ ناچێتەوە من؟ 
ئەو منی دەركردووە و رازیش نییە بچمەوە 
ماڵی هاوس������ەرێتیم، ئەو منی ناوێت نەك 
من، ئەو بەمن رازی نییە نەك من، با لێرە 
لە پێش بەرێزتان بڵێ بەڵێ رازیمە بێتەوە، 

بزانە دەچمەوە یان نەء.
لێ������رە )گۆران( لە خۆیەوە قس������ەی كرد و 
گوتی: چەندین ج������ار داوام لێكردووە كە 
بێت������ەوە بەڵام رەتیكردۆتەوە و پێی گوتووم 
كە تۆم ناوێ، لە بەرامبەر ئەو قس������ەیەی 
)گۆران( دادوەر گوتی: ئێستا ئەو زانیمان 
كە پێشتر داوات لێكردووە و نەگەڕاوەتەوە 
و رەتیكردۆتەوە، بەڵام ئێس������تا وا لە پێشت 
بەخ������ۆی داوای كرد ك������ە بیبەیتەوە، ئایا 

بەسەرهاتی پیاوێك ژنهێنان وەك 
بازرگانیكردن تەماشا دەكات

ئا: باوكی میدیا

پرۆسەیەكی  هاوس������ەرگیری 
هێن������دە هەس������تیارە جگ������ە لە 
و  خۆشەویس������تی  غەری������زەی 
پێكەوە ژیان نابێ هیچ پاڵنەر و 
مەبەستێكی دیكەی لە پشتەوە 
بێ، هەر پیاوێك گەر ژنێكی 
جوانتر  یان دەوڵەمەندتری لە 
ژنەكەی خۆی بینی و حەزی 
ك������رد ئەوی������ش داگیربكات و 
ئەوە  بیكاتە هاوسەری خۆی، 
پێی ناگوترێ ژن و مێردایەتی 
خان������ەی  دەچێت������ە  بەڵك������و 
بەمج������ۆرە  و  بازرگانیك������ردن 
كۆمەڵگە تووشی هەڵوەشان و 

لێك ترازان دەبێ.

لەنێو فایلەكانی دادگاوە

رازی بیبەیت������ەوە؟ )گ������ۆران( بەنا دڵی و 
بەناچاری رازی بوو كە)ئەسرین( بباتەوە، 

كۆتایی بە دادبینییەكە هێنرا.
 نەیهێشت ئەسرین بچێتەوە لای

)گۆران( بەس������ەروچاوێكی ترش و تاڵەوە 
لە هۆڵی دادگا هاتە دەرەوە بە تووڕەییەوە 
ماڵی)ئەس������رین(  بەجێهێش������ت،  دادگای 
هەوڵیاندا لەگەڵ)گۆران( رێكەوتنێك بكەن و 
كێشەكانیان چارەسەربكرێت، بەڵام)گۆران( 
رازی نەبوو نەیهشێت)ئەس������رین( بچێتەوە 
ماڵ بەمشێوەیە كێش������ەكەیان وەكو خۆی 

مایەوە.
سەیر لەوە دابوو)ئەسرین( تێگەیشت)گۆران( 
چیتر ئەوی ناوێ، مەگەر بەو مەرجەی 
رازی بێت كە)گۆران( )پەرژین (بخوازێت 
و هی������چ كێشەیەكیش������ی ب������ۆ دروس������ت 
نەكات..)ئەسرین( دۆش دامابوو، هەمیشە 
دڵپڕغ������ەم و خەفەتبار ب������وو، ئەو ئێوارەیە 
كە باوك������ی هاتەوە و )ئەس������رین(ی بەو 
حاڵەوە دیت، دەس������تێكی بەسەری داهێناو 
پێی گوت: كچ������م دەزان������م خەفەتباری 
پیاوێكی خۆپەرس������ت و هەڵپەڕستە دەزانم 
ل������ەوە دڵگرانی كە ناتباتەوە، هێندەی لەوە 
دڵگرانی كە شایەنی ئەو هەموو دڵسۆزی 
و خۆشەویس������تییەت نەب������وو، بەڕاس������تی 
من گەیش������توومەتە ئەو بڕوایەی كە تۆ 
پێویستە لەگەڵ ئەم مێردەت خۆت یەكلا 
بكەیتەوە، ی������ان  وازی لێبێنی و تەڵاقت 
ب������دات یانیش بەو حاڵ������ەوە بچییەوە لای 
دوای گفتوگۆیەكی تێروتەسەل بڕیاریاندا 
ك������ە لەگەڵ خودی )گ������ۆران( گفتوگۆ 
بكەن و یەكلایی بكەنەوە، ئەوەبوو رۆژی 
دواتر هەواڵیان بۆی نارد كەبێت ببڕێنێتەوە 
و بەلایەكیدا بخەن، ب������ەڵام ئەو نەهات و 
تەنیا یەك قس������ەی ب������ۆ رەوانە كردبوون و 
گوتبووی: نێوان من و )ئەس������رین( تەنیا 
بە دادگا چارەسەر دەبێ... ئیتر ئەوانیش 
بڕیاریان������دا ملماانێیەكە دەس������تپێبكەن بۆ 
ئ������ەم مەبەس������تە پارێزەرێكی������ان گرت كە 
هەم تەڵاق������ی خۆی وەربگرێت و هەمیش 

مافەكانی خۆی لێوەربگرێت..
هۆی ئەو ناكۆكییانە چی بوو؟

پرسیارمان لە پارێزەرەكەی)ئەسرین( كرد كە 
هۆی ئەو گۆڕانەی كە بەسەر مێردەكەی 
داهاتووە چی بووە، بۆچی پێشتر)گۆران( 
مەمنونی)ئەسرین(بووە و كەچی دوای دوو 
سێ ساڵ لە ژن و مێردایەتی هەڵوێستی 
پارێزەرە تەواوی هۆكاری  لێگۆڕاوە؟ ئەو 

كێشەكەیانی بەمش������ێوەیە بۆ گێڕاینەوە و 
دەرچووی  وەك)ئەسرین(  گوتی:)گۆران( 
پەیمانگایە و كە ژنیش������ی هێناوە ئەگەر 
مووچ������ە و هاوكاری)ئەس������رین( نەبوایە 
تەنانەت نەیدەتوانی كرێی خانووش بدات، 
جا لەلایەك تموحی زۆر بووە؟ حەزی كردووە 
خانووی خۆی هەبێت و خاوەن ئۆتۆمبێلی 
خۆی بێت  مووچەیەكی باش وەربگرێت، 
لەلایەكیش لە مووچەكەی زیاتر چیتری 
نەب������ووە.. وەختێكی������ش بەرێكەوت كچێك 
بە  دەناسێت، هەڵوێستی  بەناوی)پەرژین( 
تەواوەتی دەگۆڕێ، ئەو دووانە پەیوەندی 
لەگەڵ یەك دروست دەكەن و تا ماوەی سێ 
چوار مانگان، )پەرژین(  كچە دەوڵەمەند 

دەبێ و حەز لە )گۆران( دەكات.
ئەوی������ش دوای ئ������ەوەی پەیوەندییەكەیان 
دەگات������ە رادەی ئەوەی ئ������ەوان پێی دەڵێن 
خۆشەویس������تی)پەرژین( ه������ەر چەندە بە 
تەمەن)6( ساڵ لە )گۆران( یش گەورەتر 
دەبێ، بەڵێنی هێنانەدی هەموو ئاواتەكانی 
دەداتێ، چ لە زێڕ و پارە چ لە خانوو چ 
لە ئۆتۆمبێلی������ش، ئەگەر ژنەكەی تەڵاق 
بدات و ئەو بخوازێت، یەكەمین هەنجەت 
و بیانووی)گۆران(یش كە بە)ئەسرین(ی 
دەگرت ئەوەی������ە كە منداڵی نابێت كەچی 
و  پزیش������ك  چ������ووە لای  كە)ئەس������رین( 
پش������كنینی بۆ كرا دەركەوت كە)ئەسرین( 
هیچ كێشەیەكی تەندروستی سەبارەت بە 
منداڵ بوونە نییە، بەڵام ئەو ئەسڵەن نەك 
هەر ئامادەنەبوو دان بەو راس������تییە بنێ و 
بچێتە لای پزیش������كیش بەڵكو هەمیش������ە 
بۆ  دەگەڕاندەوە  منداڵنەبوونیان������ی  هۆی 

)ئەسرین(.
بە كورتی ئەوەی دیار و بەرچاوە هۆكاری 
خولیای  لە)ئەسرین(  دەس������تبەرداربوونی 
دەوڵەمەندبوون بوو راس������تە وەك)ئەسرین( 
دەڵێ)پەرژی������ن( كچێك������ی زۆر جوان و  
نەشمیلە و تەمەنیشی)30( ساڵێكە، بەڵام 
ئەوە بە تەنیا ه������ۆكار نییە، هەر چۆنێك  
بێت ئەو پیاوە دەیەوێ ژنەكەی پێی بڵێ 
كەوا تەڵاقم بدە بۆ ئەوەی هەم دەست بەسەر 
ماڵەك������ەی دابگرێت و هەمیش هیچ زەرە 
نەكات و كەسیش گلەیی ئەوەی لێنەكات 
بڵێ بێوەفا بوو بەرامبەر بە ژنەكەی و بۆ 

ماڵی دنیا دەستبەرداری بوو.
پێشكەشكردنی داوای لێكجیابوونەوە

پێشكەش������كردنی  لەس������ەر  پارێزەرەك������ە 
داوایەك������ی دیك������ە و  وردەكارییەكان������ی 

ك������ە زانیمان كابرا هەڵوێس������تی  گوتی: 
چۆن������ە داوایەكمان بۆ دادگا بەرزكردەوە و 
گوتمان داوای لێكجیابوونەوە دەكەین، بەم 
داوایە)گۆران( تێكچوو، هاوس������ەنگی لە 
دەس������تدا و توڕەیی لێبەدەركەوت، كە هاتە 
دادگا ئێمە لەهۆی بەرزكردنەوەی داواكە 
بە دادگامان گوت: لەبەر ئەوەی ئەو پیاوە 
كە مێردی )ئەسرین(ە، ژنەكەی لە ماڵە 
مێ������رد دەركردووە و ئامادەش نییە بیباتەوە 
هەمیشە و بە بەردەوامیش جنێوی پێدەدا 
و س������وكایەتی پێدەكات بۆیە ئێمە داوای 
جیابوونەوە دەكەی������ن، كەچی ئەو گوتی: 
هیچ س������وكایەتیم پێنەكردووە و جنێویشم 
دانیشتنە  نادەم،  تەڵاقیشی  پێنەداوە قەت 
ك������ە بۆ  رۆژێكی تر دواخ������را، )گۆران( 
ئەم داوا بەرزكردنەوەیەی بە س������ووكایەتی 
زانی  بۆی������ە كردبوویە لاملی و دەیگوت 
نەدەش������یبەمەوە پاش  نە تەڵاق������ی دەدەم 
ململانێیەیەك������ی زۆر و هێنان و بردنێكی 
زۆر ئ������ەو كچەی ك������ە پەیوەندی لەگەڵ 
هەبوو)پەرژین( پێی گوتبوو بڕۆ تەڵاقی 
بدە و چیش������ی دەوێت من دەیدەم، ئەویش 
لەبەر ئەوەی بەم داوا تۆماركردنە زۆر توڕە 
و تۆسن ببوو، هەستی دەكرد سووكایەتی 
پێكراوە و لە هەیبەتی دراوە، كە دیتیشی 
خۆشەویس������تەكەی ئامادەی������ە زەرەرەكانی 
ببژێرێ، لە دانیشتنێكی دادگادا لەبەردەم 
دادوەردا گوتی: بەڵێ جەنابی قازی من 
ئەو ژن������ەم ناوێتن لەگەڵم ناگونجێت و بە 
كەڵك������ی من نایە، مادامی������ش لە دادگا 
س������كاڵای لە دژ تۆمارك������ردووم من ئیتر 
هەرگیزاو هەرگیز ئ������ەو ژنەم ناوێ ئەوە 
فڵانی كچی  فلانم، لە پێش دادگا سێ 

بەسێ تەڵاقدا.
هەم������وو  هەڵوێس������تەی)گۆران(  ب������ەم 
مافەكانی)ئەسرین(ی مسۆگەركرد، دواتر 
داوایەكی تریشمان لەس������ەر تۆماركرد بۆ 
ئەوەی ناو ماڵەكەی لێوەرگرینەوە، بەهەر 
بەرامبەر مافەكانی)ئەس������رین(  حاڵ، لە 
ئامادەب������وو گفتوگ������ۆ ب������كات  و دواتر 
رێكەوتین لەس������ەر مەبلەغێك پارە لەبری 
دەس������تبەرداربوون ل������ە هەم������وو مافێ������ك 
مابێت،  ئ������ەوی  لەس������ەر  كە)ئەس������رین( 
بەمجۆرە)ئەس������رین( یەخ������ەی لە یەخەی 
پیاوێكی خۆپەرس������تی ماڵپەرست بۆوە و 
ناچار بوو كۆتایی بە ژیانێكی هاوسەرێتی 
بێنێ كە هەرگیز چاوەڕوانی دوا رۆژێكی 

وەها تاریكی لێنەدەكرد.

یەكەمین هەنجەت و 
بیانووی)گۆران(یش 
كە بە)ئەسرین(ی 
دەگرت ئەوەیە 

كە منداڵی نابێت 
كەچی كە)ئەسرین( 
چووە لای پزیشك 
و پشكنینی بۆ 
كرا دەركەوت 
كە)ئەسرین( 

هیچ كێشەیەكی 
تەندروستی سەبارەت 
بە منداڵ بوونە نییە


